Սոցիալական ոլորտ
Սոցիալական ոլորտում իրականացվող ծրագրերից կարևորվում է  <<Ընտանեկան նպաստի համակարգը>>, որն ուղղված է կարիքավոր ընտանիքների կենսամակարդակի  բարձրացմանը: Ընտանեկան նպաստի նշանակումն  ու վճարումն իրականացվում է <<Պետական նպաստների մասին>> ՀՀ օրենքի կիրարկումն ապահովելու մասին ՀՀ կառավարության 2014 թվականի հունվարի 30-ի N145-Ն որոշմամբ:
    ՀՀ Սյունիքի մարզից ընտանեկան նպաստի համակարգում ընդգրկված են 3298 ընտանիքներ, որոնցից 1008 ընտանիք ստանում է սոցիալական նպաստ, իսկ 2290-ը՝ ընտանեկան նպաստ:

      Սոցիալական նպաստ են ստանում այն ընտանիքները, որոնց կազմում չկան անչափահաս  երեխաներ: Սոցիալական  նպաստի ամենամսյա չափը կազմում է  18000 դրամ: Ընտանեկան նպաստ են ստանում այն ընտանիքները, որոնց կազմում ընդգրկված են նաև անչափահաս երեխաներ: Ընտանեկան նպաստի չափը հաշվարկվում է 18000 դրամին գումարած  յուրաքանչյուր անչափահաս երեխայի համար  ՀՀ Կառավարության կողմից սահմանված հավելման չափը:
    ՀՀ Սյունիքի մարզից ընտանեկան նպաստի համակարգում ընդգրկված ընտանիքների ցուցակները ամենամսյա պարբերականությամբ  տեղադրվում են ՀՀ Սյունիքի մարզպետարանի http://syunik.mtad.am/ կայքում:
      Սյունիքի մարզի կարիքավոր ընտանիքների սպասարկումն իրականացվում է ՀՀ Սյունիքի մարզպետարանի աշխատակազմի Կապանի, Գորիսի, Սիսիանի, Մեղրու սոցիալական աջակցության տարածքային գործակալությունների միջոցով: Նշված գործակալությունների կողմից կայացված որոշումների  հետ բնակչության անհամաձայնությունների դեպքում բնակիչները կարող են զանգահարել ՀՀ Սյունիքի մարզպետարանում գործող թեժ գիծ՝ 028544295  հեռախոսահամարին: Սոցիալական ոլորտին վերաբերող հարցերին կպատասխանի ՀՀ Սյունիքի մարզպետարանի  աշխատակազմի առողջապահության և սոցիալական ապահովության վարչության սոցիալական  ապահովության  բաժնի պետ Արամ Շահնազարյանը:

